
ZARAFSHON VODIYSI QUYI QISMI AGROSYeNOZLARIDA YOMGʻIR CHUVALCHANGI APORRECTODEA 

CALIGINOSA CALIGINOSA TURINING TARQALISHIGA TUPROQ MUHIT OMILLARINING TAʼSIRI 
Annotatsiya 

Tadqiqotlar natijasida Zarafshon vodiysi quyi qismi agrosenozlarida tarqalgan Aporrectodea caliginosa caliginosa yomgʻir 

chuvalchangining tarqalishiga abiotik omillarning taʼsiri katta ekanligi taxlil qilindi. Aporrectodea caliginosa caliginosa 

 – Buxoro va Navoiy shaxriga yaqin xududlardagi agrosenozlarda tarqalgan boʻlib tur tanasining oʻrtacha uzunligi 122-146 mm. 

gacha boʻlishini va diametri 5-6 mm. ekanligini aniqlandi. Agrosenozlarda tuproq namligining oʻzgarib turishi yomgʻir 

chuvalchanglariga maksimal taʼsir koʻrsatishi kuzatildi.Tuproqdagi abiotik omillarning taʼsiri natijasida yomgʻir chuvalchanglari 

bir qatlamdan ikkinchi qatlamga kuchib oʻtishi koʻzatildi.  

Kalit soʻzlar: Zarafshon vodiysi, Aporrectodea caliginosa caliginosa, Buxoro, Navoiy, agrosenozlar, tanasining uzunligi, tuproq 

namligi, maksimal taʼsir. 

 

ВЛИЯНИЕ ФАКТОРОВ ПОЧВЕННОЙ СРЕДЫ НА РАСПРОСТРАНЕНИЕ ДОЖДЕВОГО ЧЕРВЯ 

APORRECTODEA CALIGINOSA CALIGINOSA В АГРОЦЕНОЗАХ НИЖНЕЙ ЧАСТИ ЗАРАФШОНСКОЙ 

ДОЛИНЫ 

Аннотация 

В результате исследований проанализировано, что влияние абиотических факторов на распространение дождевого червя 

Aporrectodea caliginosa caliginosa, распространенного в агроценозах нижней части Зеравшанской долины, существенно. 

Aporrectodea caliginosa caliginosa – распространена в агроценозах вблизи городов Бухары и Навои, средняя длина тела 

вида 122-146 мм. диаметром до 5-6 мм. было установлено, что Установлено, что изменения влажности почвы в 

агроценозах оказывают максимальное влияние на дождевых червей. В результате влияния абиотических факторов в 

почве отмечено перемещение дождевых червей из одного слоя в другой. 

Ключевые слова: Зерафшанская долина, Aporrectodea caliginosa caliginosa, Бухара, Навои, агроценозы, длина тела, 

влажность почвы, максимальный эффект. 

 

THE INFLUENCE OF SOIL ENVIRONMENTAL FACTORS ON THE DISTRIBUTION OF THE EARTHWORM 

APORRECTODEA CALIGINOSA CALIGINOSA SPECIES IN THE AGROCENOSES OF THE LOWER PART OF 

THE ZARAFSHON VALLEY 
Аннотатион 

Of the research, it was analyzed that abiotic factors have a significant influence on the distribution of the earthworm 

Aporrectodea caliginosa caliginosa, which is distributed in the agrocenoses of the lower part of the Zarafshan Valley. 

Aporrectodea caliginosa caliginosa is distributed in the agrocenoses of the regions near the cities of Bukhara and Navoi. It was 

determined that the average body length of the species is 122-146 mm. and the diameter is 5-6 mm. It was observed that the 

maximum effect of soil moisture changes on earthworms in agrocenoses. As a result of the influence of abiotic factors in the soil, 

earthworms were observed to migrate from one layer to another. 

Keywords: Zarafshan Valley, Aporrectodea caliginosa caliginosa, Bukhara, Navoi, agrocenoses, body length, soil moisture, 

maximum effect. 

 

Kirish. Dunyoda qurgʻoqchilikning kuchayishi tabiiy va agrotsenozlar bioxilma-xilligining qisqarishi hamda tuproq 

ekotizimlarining oʻzgarishiga sabab boʻlmoqda. Tabiiy tuproq ekotizimlarida tarixan shakllangan organizimlar turlari alohida 

ahamiyatga ega boʻlib, antropogen va texnogen omillar taʼsirida ular biotoplarining oʻzgarishi tuproq organizmlari noyob 

turlarining yoʻqolishi yoki faunasi transformatsiyasini keltirib chiqarmoqda. Shu boisdan, antropogen taʼsir hududidagi yomgʻir 

chuvalchanglari populyatsiyalaridagi oʻzgarishlarni aniqlash va muhofazaga muhtoj turlarini saqlab qolish muhim ilmiy-amaliy 

ahamiyatga ega. 

Hududlardagi tuproqning muhit sifatida yomgʻir chuvalchanglari uchun koʻrsatadigan asosiy xususiyatlariga uning tabiiy 

va kimyoviy tarkibi hamda unda moddalarning aylanib turishi, yaʼni gazlar, suv, organik va mineral moddalarning ion xolida 

aylanishlari kabilar kiradi. Shu bilan birga tuproqda tarqalgan oʻsimlik va hayvon turlari uning tabiiy-kimyoviy xususiyatlarining 

oʻzgarishiga ham sababchi boʻladi. Markaziy Osiyo va Oʻzbekiston hududida yomgʻir chuvalchanglari faunasi tarkibi jihatidan 

xilma-xilligi bilan farqlanadi, shu bilan birga togʻli hududlarda koʻplab endemik turlarning tarqalganligi oʻrganilgan. Hozirgi 

vaqtgacha Oʻzbekiston hududi va unga yondosh hududlar yomgʻir chuvalchanglari faunasi, ularga taʼsir koʻrsatuvchi omillar 

toʻliq maxsus oʻrganilmagan. Markaziy Osiyoda yomgʻir chuvalchanglari haqidagi birinchi maʼlkmotlar 1945 yilda I.I.Malevich 

tomonidan 1945-1947 yillarda olib borilgan boʻlib bu vaqtda jami 10 ta tur haqidagi dastlabki maʼlumotlar keltirilgan. Bugungi 

kunda Zarafshon vodiysi quyi qismi agrosenozlarida Aporrectodea caliginosa caliginosa ning tarqalishiga tuproq muhiti 

omillarining taʼsirini oʻrganish dolzarb muammolardan biri boʻlib hisoblanadi. 

Mavzuga oid adabiyotlar tahlili. Hududlarda tuproq muhitida tarqalgan organizimlarni xususan yomgʻir 

chuvalchanglari tur tarkibi, tarqalishini tahlil qilish boʻyicha K.Sharma, V.K.Garg (2018), D.F.Marchán, Cs.Csuzdi (2021), R.A. 

Atabak va boshq (2021), G.N.Ganin (2013), A.P.Geraskina (2016), S.V.Shexovsov va boshq., (2016), M.N.Kim-Kashmenskaya 

(2016), S.A.Ermolovlarning (2019), S.Dadayev, A.Raxmatullayev, T.Kobilov, U.Raxmatov (2004), Asirovich (2011) 

L.Gʻofurova,(2014), D.Egamberdiyeva (2010) va O.X. Ergasheva (2018) muxim izlanishlar olib borishgan [1,2, 3,7,9,10].  

Tadqiqot metodologiyasi. Zarafshon vodiysi quyi qismi agrosenozlarida Aporrectodea caliginosa caliginosa turining 

tarqalishiga tuproq muxiti omillarining taʼsirini oʻrganish, tadqiq qilish ishlari 2020-2025 yillarda oʻrganishlar olib borildi. 

Agrotsenozlarda Aporrectodea caliginosa caliginosa turini oʻrganish davomida 123 ta dan ortiq namunalar oʻrganildi. Tadqiqotni 

amalga oshirishda biologik, ekologik, biometrik, statistik va qiyosiy tahlil usullaridan foydalanildi. 

Tahlil va natijalar. Zarafshon vodiysi quyi qismida yer resurslaridan keng foydalanilishi natijasida tuproq muxitida 

tarqalgan yomgʻir chuvalchanglarining bioxilma-xilligi oʻzgarishga uchrashi koʻzatilmoqda. Biz bu hudud va unga yaqin boʻlgan 

joylarda Aporrectodea caliginosa caliginosa yomgʻir chuvalchanglarining tarqalishi, morfologik ulchamlari va ularga taʼsir 

koʻrsatuvchi omillarni oʻrgandik va tahlil oʻtkazdik. 

Aporrectodea caliginosa caliginosa (Savigny, 1826) kenja turining tuproq biotoplarida tanasining oʻrtacha uzunligi 122-

146 mm. gacha boʻlishini va diametri 5-6 mm. ekanligini aniqladik (1-rasm). Agrosenozlarda tuproq namligining oʻzgarib turishi 

yomgʻir chuvalchanglariga maksimal taʼsir koʻrsatishi kuzatildi. Biz oʻrgangan agrosenozlarda Aporrectodea caliginosa 

caliginosaning halqalari 114 — 234 donagacha, terisi qoʻngʻir tusda ayrim individlarida rangsiz boʻlishini kuzatdik. Har bir 

halqasida 4 juftdan yoki undan koʻproq tuklar bor. Tuklar yomgʻir chuvalchanlari harakatlanishida tayanch vazifasini bajaradi. 

Maxsus sezgi organlari rivojlanmagan, biroq terisida juda koʻp sezgir hujayralari mavjudligi va tyerisi orqali nafas olishi qayd 

qilindi. 

 

  
 1-Rasm. Aporrectodea caliginosa caliginosa turi Zarafshon quyi qismi agoasenozlaridan terilgan 

 

Aporrectodea caliginosa caliginosaning tana kesimi toʻgarak shaklda, boʻlib biroz yassilashgan boʻlib bu tur kosmopolit 

tur boʻlib hisoblanadi. Bosh qismi epilobik tuzilgan boʻlib orqa teshiklari 9 va 10 chi halqalar oraligʻidan boshlanadi. Tuklari bir-

biriga juda yaqin joylashgan boʻlib 9-10 va 11 - halqalardagi tuklarining atrofi bezli papillalardan iborat. Erkaklik jinsiy teshigi 

15- halqada ochiladi, jinsiy teshik atrofi qoʻshni halqalarga ham kirib boruvchi qalin bez bilan qoplangan boʻladi. 

Aporrectodea caliginosa caliginosa turining byelbogʻ kamari 26-34-halqalarning oraligʻida joylashgan boʻlib 31-33- 

halqalarning yon tomoni gorizontal joylashgan bezli valikdan iborat. Toʻrt juft urugʻ xaltalari 9-12- halqalarda joylashgan. Ikki 

juft urugʻ qabul qilgichlari 9-19-halqalardagi tuklar yoʻnalishida ochilishi kuzatildi. Belbogʻ kamari joylashgan halqalarda 

tomchi spermatoforlar uchrashi aniqlangan. Dissepimentlari 5-6 va 9-10- halqalar oraligʻida yoʻgʻonlashgan. Divertikul 

shakldagi ohak bezlari 10-halqada joylashgan. Muskul toʻqimasi patsimon shaklda boʻladi. Aporrectodea caliginosa caliginosani 

tadqiqotlarimizda turli mexanik tarkibli tuproqlarida uchrashi qayd etildi. Tuproq temperaturasi 12-280 S boʻlishi tur uchun 

optemal xolat ekanligi tahlil qilindi. Buxoro va Navoiy viloyatlarining bogʻlar va ekin maydonlar, ariq, xavuzlar va kanallar 

hamda Zarafshon daryosi sohilidagi biotoplarda tarqalganligi oʻrganildi. Aporrectodea caliginosa caliginosa kyenja turi boshqa 

turlarga qaraganda biotoplarda keng tarqalganligi bilan farq qilishi kuzatildi. 

Abiotik faktorlar yomgʻir chuvalchanlari morfologik xususiyatlariga oʻz taʼsirini koʻrsatadi. Zarafshon vodiysi quyi qismi 

agrotsenozlarida tarqalgan yomgʻir chuvalchanglari oilasining morfologik xususiyatlari tahlil qilindi. Tadqiqotlarda terilgan 

turlarni aniqlashda yomgʻir chuvalchangining morfologik belgilariga turlarni aniqlashda tuklarning tuzilishi, joylashishi, yelka 

teshiklari, bosh qismi va uning tuzilishi, jinsiy aʼzolar va boshqa morfologik belgilariga eʼtiborga oldik.  

Tuklarning tuzilishi – ularda tuklar bir biriga uzoq joylashgan, yaqin joylashgan yoki juda yaqin joylashgan boʻlishi 

mumkin. Aporrectodea urugʻiga mansub turlar tuklari oʻzaro yaqin oʻrnashgan.  

Yelka teshiklari – yelka teshiklarining halqalar oraligʻida joylashishini oʻrganish yomgʻir chuvalchanglarning 

morfologik xususiyatlari asosida turlarni aniqlashda foydalaniladi. Masalan Allolobophora urugʻi vakillari yelka teshiklari 11-12 

halqalar oraligʻidan boshlanishi aniqlangan boʻlsa, Eisena fetida turiga mansub yomgʻir chuvalchanglarida yelka teshiklari 4/5 

halqalar oraligʻidan, Dendrobaena bublica turida esa yelka teshiklari 5-6 halqalar oraligʻida boshlanish oʻrganildi. Umuman 

aniqlangan turlarning yelka teshiklari 4/5 yoki 5/6 halqalar oraligʻidan, baʼzan 8/9 halqalar oraligʻidan boshlanishi taxlil qilindi. 

Belbogʻ kamari – Oʻrganishlarimiz yomgʻir chuvalchanglarning belbogʻ kamari 30-dan 35-gacha boʻlgan halqalarda 

joylashadi. Bezli valiklar aniq chegaralangan va tor boʻlib, 1/2 qismi 30- 31-dan 34-halqalarning, 1/2 qismi 35- halqaning yon 

tomonida joylashadi yoki belbogʻ kamari 29-dan 34- halqalarda joylashishi oʻrganildi. Aporrectodea caliginosa caliginosa 

byelbogʻ kamari 27–35 halqalarning oraligʻini band etadi. 31–33 halqalarning yon tomoni gorizontal joylashgan bezli valikdan 

iboratligi aniqlandi. 

Xulosa va takliflar. Oʻrganishlar natijasida Zarafshon vodiysi quyi qismi agrosenozlarida tarqalgan Aporrectodea 

caliginosa caliginosa yomgʻir chuvalchangining tarqalishiga abiotik omillarning taʼsiri katta ekanligi taxlil qilindi. Aporrectodea 

caliginosa caliginosa – Buxoro va Navoiy shahriga yaqin hududlardagi agrosenozlarda tarqalgan boʻlib tur tanasining oʻrtacha 

uzunligi 122-146 mm. gacha boʻlishini va diametri 5-6 mm. ekanligini aniqladik. Agrosenozlarda tuproq namligining oʻzgarib 

turishi yomgʻir chuvalchanglariga maksimal taʼsir koʻrsatishi kuzatildi.Tuproqdagi abiotik omillarning taʼsiri natijasida yomgʻir 

chuvalchanglari bir qatlamdan ikkinchi qatlamga kuchib oʻtishi koʻzatildi.  

